
				এই পাতাটির মুদ্রণ সংশোধন করা প্রয়োজন। 
s | ফরাসী বিপ্লবের ইতিহাস । b”8°ላܪܵܘܬܝ ,ܦ݂6:5
কোন প্রকার শক্রতা সাধনে প্রবৃত্ত হইল না । চালতুস নগর হইতে যাত্রা করিয়া রাজপরিবারবর্গ সমভিলি নগরে নিব্বিঘ্নে আগমন করিলেন। সমভিলির সেতুসন্নিধানে সোনানায়ক বুডো অশ্বারোহী সৈন্য সমভিব্যাহারে উপস্থিত থাকিবেন এইরূপ স্থির ছিল। কিন্তু সেতুসন্নিধানে অশ্বারোহী না দেখিয় তাহদের আনন্দে নিরানন্দ হইল। তখন তঁহারা অনন্যেপায় হইয়া অরক্ষিতভাবে মণিহোলম্ভ নগরে যায় ৷ করিলেন । মণিহোলম্ভ নগরে উপনীত হইলেই তাহদের বিপদের সুত্রপাত হইল ।
বিধাতা বিমুখ হইলে অভাবনীয় কারণ হইতে বিষম বিপত্তির উৎপত্তি হইয়া থাকে। বক্ষ্যমাণকালে ফরাসিদেশে জাতীয় সমিতির আদেশে ধাতুমুদ্রার ন্যায় কাগজ-মুদ্রাও প্রচলিত হইয়াছিল। কাগজ-মুদ্রার উপরিভাগে ফরাসিরাজের প্রতিমূর্ত্তি অঙ্কিত থাকিত । রাজপরিবারবর্গ মণিহোল্ড নগরে আগমন করিলে, ডুয়েট নামক ডাকঘরের কর্ম্মচারী কাগজে মুদ্রাঙ্কিত রাজমুষ্ট্রির সহিত আগন্তুকগণের মধ্যে জনৈক ব্যক্তির সোসাদৃশ্য অবলোকনে বিস্ময়াপন্ন হইলেন। শকটদ্বয় মণিহোল্ড হইতে যাত্রা করিয়া কিয়দার অগ্রসর হইলে ফরাসিরাজ। সপরিবারে পলায়ন করিয়াছেন, এইরূপ সন্দেহ করিয়া ডুয়েট তাহদের অসুসরণের নিমিত্ত জনৈক দ্রুতগামী অশ্বারোহী প্রেরণ করিলেন। রাজপরিবারবর্গের শরীর রক্ষণকল্পে মণিহোল্ড নগরে যে সমস্ত অশ্বারোহী সংস্থাপিত হইয়াছিল, তাহদের সেনাপতি ডুয়েটের কার্য্যকলাপ দৃষ্টে সন্দিহান হইয়া অশ্বারোহিগণকে অবিলন্সে রাজশকটসন্নিধানে ধাবমান হইবার নিমিত্ত আদেশ প্রদান করিলেন। কিন্তু ডুয়েট রাজপরিবারবর্গের পলায়নকৃত্তান্ত মণিহোল্ড নগরের জাতীয় সৈন্যগণের সমক্ষে প্রচার করিয়াছিলেন। জাতীয় সৈন্যগণ শরীর-রক্ষক অশ্বারোহিগণের অশ্বশালা বেষ্টন পূর্বক সশস্ত্র শ্রেণীবদ্ধ ভাবে দণ্ডায়মান হইল। সুতরাং, শরীর-রক্ষকগণ অশ্বারোহণে সমর্থ হইল না। উপায়ান্তর দৃষ্টি না করিয়া অশ্বারোহিদলের নেতৃপ্রবার ডুয়েট-প্রেরিত অশ্বারোহীর প্রাণ সংস্থারের নিমিত্ত একটি দ্রুতগামী অশ্বে জনৈক রাজভক্ত সৈনিক পুরুষকে প্রেরণ করিলেন। রাজভক্ত সৈনিক অত্যন্ন কালমধ্যেই ডুয়েটপ্রেরিত অশ্বারোহীর সমীপবর্ত্তী হইল। কিন্তু ডুয়েটদ্যুত অচিরে নিবিড় অরণ্যমধ্যে প্রবেশ করিয়া অনুসরণকারী সৈনিকের দৃষ্টির বহিভূত হইল।

